
১৯
ডুবি দেৱালয় : অতীত আৰু বৰ্ত্তমান





কৃষ্ণদেৱ গোপীনাথ নাম ক্ৰমাগত॥

তাহাৰ ভাৰ্য্যাৰ নাম জানকীযে হয়।

কাশ্যপ গোত্ৰতে জন্ম খ্যাতিমন্ত হয়॥

বনগ্ৰাম ত্যাগ কৰি হাজো সমীপত।

বসতি স্থাপিলা আহি নকুছি মাজদিয়াত॥

মাত্ৰ একমাস থাকি অমঙ্গল দেখি।

বিলাতি ডুবিত আহি স্থাপিল বসতি॥

নাৰায়ণ দেৱে পায় সত্ৰ বানদালি।

কৃষ্ণকান্ত সত্ৰ পায় নাম সত্ৰ বালি॥

মুকুন্দ নামেতে পুত্ৰ ব্যভিচাৰ কৰি

নিৰুদ্দেশ হয় সিটো কহিতে নাপাৰি॥

গোপীনাথ অকালতে হৈল নিধন।

জগদীশ হাহাকাৰ কৰয় তখন॥

ধৰ্ম্মবৰ বিপ্ৰবৰ থাকি নিজ গ্ৰাম।

পুত্ৰ এক লাভ কৰে ৰঘূবৰ নাম॥

তাহাৰ পুত্ৰৰ নাম জগন্নাথ থয়।

আদৰি কন্যাৰ নাম ৰূপৱতী হয়॥

কালপ্ৰাপ্তে জগদীশ পণ্ডিত প্ৰবৰ।

বৈকুণ্ঠে প্ৰয়াণ কৰে ত্যজি কলেৱৰ॥

যেবে ৰঘুবৰ হৈল বয়সে অধিক।

ধৰ্ম্মবৰ ত্যজে প্ৰাণ নোহে বিপৰীত॥

ৰঘুবৰ গৃহে এক কপিলি যে গাভী।

সাক্ষাৎ জানিবা যেন দেৱৰ সুৰভি॥

জগন্নাথ মাতৃস্তন্য অতি অল্প হয়।

গাভী দুগ্ধে পালে পুত্ৰ বিপ্ৰ মহাশয়॥

একদিন আচম্বিতে হৈল অঘটন।

গাভী নাহি দিয়ে তাক কৰিব দোহন॥

